
veljarakanning

Samgongan hevur mist meirilutan í fólkinum

Samgongan spjaðir fólkið 
ístaðin fyri at savna

Áki Bertholdsen

– Rákið er týðiligt og tað 
er, at samgongan missur 
undirtøku í fólkinum.

Tað heldur Høgni 
Hoydal, formaður í Tjóð­
veldi, um nýggju veljara­
kanningina, Fynd hevur 
gjørt fyri Sosialin.

Kanningin gevur 
Tjóðveldi 21,1 prosent av 
atkvøðunum og tað er 2,8 
prosent meiri enn á sein­
asta løgtingsvali.

Annars hava fleiri 
veljarakanningar givið 
flokkinum væl størri 
undirtøku enn nú og í 
onkrari kanning hevur 
Tjóðveldi fingið 23.6 pro­
sent av atkvøðunum.

Politiskt valdsskifti
– Kanningin vísir týðiliga, 
at rákið er, at samgongan 
hevur mist meirilutan 
í fólkinum, sigur Høgni 
Hoydal. 

– Tað týdningarmesta 
er, at hendan samgongan 
stuðlar uppundir hinar 
kanningarnar sum eru 
gjørdar. Og tær benda allar 
á, at vit fáa eitt veruligt, 
politiskt valdsskifti í 
Føroyum eftir næsta val, 
sigur formaðurin í Tjóð­
veldi.

Men hjá honum er 
einki løgið í, at samgongan 
missir meirilutan.

Tað er eingin ivi um, 
at fólk staðfesta, at sam­
gongan spjaðir føroyingin 

ístaðin fyri at savna føroy­
ingin.

Høgni Hoydal sigur, at 
reyði tráðurin í politikk­
inum hevur verið, at sam­
gongan arbeiðir bara fyri 
úrvaldar bólkar í samfelag­
num.

Eitt, hann vísir til í 
hesum sambandi, er at 
fiskirættindini verða út­
lutað politiskt til nøkur 
fáar reiðarar, sum fáa 
framíhjá rættindi til okk­
ara náttúruríkidømi.

– Men harafturar er 
greitt fyri øllum, at sam­
gongan niðurbrýtur álitið 
undan teimum grund­
leggjandi, fólkaræðisligu 
skipanunum, sum bera 
okkara samfelagi uppi.

Nøkur mál, hann hugsar 

um í hesum sambandi, 
er málið um Eysturoyar­
tunnilin, umsitingina av 
fiskivinnuni og búskapar­
politikkin, sum hann sigur 
brýtur niður, heldur enn at 
byggja upp.

Í hesum sambandi 
hugsar formaðurin í Tjóð­
veldi eisini um førda 
fiskivinnupolitikkin og 
skattapolitikkin, sum ikki 
er komin fjøldini av føroy­
ingum til góðar, men bara 
nøkrum fáum.

Og á mentanar og 
u n d i r v í s i n g a r ø k i n u m 
hendir púra einki.

– Veljarakanning er 
ein reaktión upp á tað, 
hann kallar niðurbrótandi 
politikkin hjá samgonguni. 
Veljarakanningin vísir 
eisini eitt djúptøkið ynski 
hjá fólki um at fáa eitt 
valdsskifti í 

Høgni Hoydal stað­
festir, at andstøðan hevur 
samstarvað væl í hesum 
vælskeiðnum og hann 
sær avgjørt ein samgonga 
ímillum Javnaðarflokkin, 
Tjóðveldi og Framsókn.

– Eg havi altíð sagt, at 
andstøðan er eitt greitt 
alternativ til hesa sam­
gonguna og tað haldi 
eg fast um, leggur hann 
afturat.

– Men tað fer sjálvandi 
at krevja, at vit finna semju 
á týðandi økjum, eitt nú í 
ríkisrættarligum málum og 
fíggjarpolitikkinum, sigur 
Høgni Hoydal.

og hevur lagt nógv uppskot 
fram í felag.

Aksel V. Johannesen 
heldur eisini, at Javn­
aðarflokkurin, Tjóðveldi og 
Framsókn kann vera eitt boð 
upp á eina samgongu eftir 
næsta val, tí flokkarnir eru 
rættiliga samdir á nógvum 
økjum.

– Men tann stóra av­
bjóðingin verður at finna 
eina loysn á ríkisrættarliga 
støðuni, har flokkarnir eru 
rættiliga ósamdir.

– Tað stóra takið verður 
at finna eina semju á ríkis­
rættarligu støðuni sum ikki 

gongur nøkrum av flokk­
unum ov nær. 

Men ein annar máti kann 
vera at parkera loysingar­
málini í næsta valskeiði, 
sigur Aksel V. Johannesen.  

Men hann vísir sam­
stundis á, at talan kann 
verða um eina samgonga 
við Sambandsflokkinum, 
Javnaðarflokkinum og Tjóð­
veldi, tó at tað sjálvandi 
kann verða torført, serliga 
hjá Sambandsflokkinum og 
Tjóðveldi at finna eina semju 
um ríkisrættarligu málini.

– Men skulu vit í sam­
gongu við Sambandsflokkin, 

verður tann stóra avbjóð­
ingin at hála hann longur inn 
ímóti miðjuni eftir, nú hann 
er farin heilt til høgru í hesi 
samgonguni.

– Javnaðarflokkurin 
hevur bara útihýst einum 
samgongumøguleika og 
tað er ein samgonga við 
Javnaðarflokkinum og 
Fólkaflokkinum. Tað er ein 
avgerð, vit halda fast um, 
sigur floksformaðurim.

– Annars eru allir møgu­
leikar opnir, leggur Aksel V. 
Johannesen afturat.

aki@sosialurin.fo

Áki Bertholdsen

Hetta er eitt ótrúliga gott 
úrslit hjá okkum, sigur 
Jørgen Niclasen.

– Vit kunnu fara stinn inn 
í tað seinasta árið í hesum 
valskeiðnum!

Tað sigur Jørgen Niclasen, 
formaður í Fólkaflokkinum 
um nýggju veljarakanning­
ina, Fynd hevur gjørt fyri 
Sosialin.

Kanningin gevur Fólka­
flokkinum 20,1 prosent av 
atkvøðunum og tað eru 2,4 
prosent minni enn hann 

fekk á seinasta løgtings- 
vali.

– Eg havi sagt tað so 
mangan, at Løgtingsval, 
Fólkaflokkurin og veljara­
kanningar rigga ikki væl 
saman. Tí eri eg ovurfegin 
fyri hetta úrslitið, sigur 
Jørgen Niclasen.

– Dagin fyri seinasta val, 
vísti ein kanning, at vit fingu 
góð 19 prosent av atkvøð­
unum, men vit fingu 22,5 
prosent.

Upp um 20 prosent
Hann sigur, at Fólkaflokk­

urin stendur seg altíð illa í 
veljarakanningum og tí er 
hann í  veruleikanum sera 
væl nøgdur við úrslitið av 
hesi kanningina.

– Eitt er tað, at vit standa 
okkum altíð illa í kann­
ingunum. Men hetta er 
fyrsta veljarakanningin síð­
ani seinasta val sum gevur 
okkum yvir 20 prosent av at­
kvøðunum.

– Hjá okkum er tað ein 
ógvuliga góð veljarakanning 
og tí staðfesti eg, at tann tig­
andi fjøldin av Føroya fólki 
vísir okkum stórt álit, sigur 

formaðurin í Fólkaflokk­
inum.

– Eg tulki kanningina 
sum eina ábnding um, at 
fólk eru nøgd við gongdina 
í samfelagnum, har prísirnir, 
skatturin og arbeiðsloysið 
eru lækkað, samstundis sum 
at lønirnar eru hækkaðar, so 
livistøðið er hakkað.

– Eg minnist onga sam­
gongu, sum hevur avrikað 
so nógv sum hendan, men 
broytir tú framtíðina, hendir 
tað seg ofta, at tú mást 
órógva nútíðina og tað sæst 
aftur. 

Hann heldur eisini, at 
munurin ímillum andstøðu 
og samgongu er so lítil, at 
tað verður dagsformurin á 

sjálvum valdegnum, sum 
verður avgerðandi fyri, 
hvønn veg, eitt valúrslit 
hevði koppað, tí tað er altíð 
ein ávís óvissa.

– Men hetta er úrslitið, 
hóast bæði vit, og sam­
gongan annars, hava fingið 
ómetaliga harðar ákoyringar 
frá andstøðuni, leggur for­
maðurin í Fólkaflokkinum 
afturat.

Hann sigur, at tað tískil 
er við góðum treysti og góðu 
vónum, at hann fer inn í 
seinasta árið í hesum val­
skeiðnum.

Jørgen Niclasen er ovurfegin

Onki løgi
Tað er einki løgið 

í at samgongan 
missir meirilutan, 

sigur Høgni Hoydal, 
formaður í Tjóðveldi

Úrslitið er avbera gott og 
tað er við góðum treysti, 
at vit fara inn í seinasta 
árið í hesum valskeiðnum, 
sigur Jørgen Niclasen

Føroyingar hava hoyrt 
nógv um alt ríkidømið 

í samfelagnum, men 
ógvuliga fá síggja nakað 

til tað tí tað fer bara í 
nakrar fáar lummar, 

sigur stóri sigursharrin í 
nýggju veljarakanningini, 

Aksel V. Johannesen


